
„VareOnl H«t“ izlazi svakoga četvrtka 
po podne.

Ciona nm je na godinu 8 kruna, za se
ljake 4 krune, pojedini broj 4 helera.

Uredništvo i uprava lista nalaze se u 
Voloskom kbr. 8. Narodni list. Za oglase plaća se 10 helera po redkn 

za više puta po pogodbi.

Oglasi Silju se na g. Rade pl. Marochino 
n Opatiji.

Rukopisi se ne1 vraćaju. — Nefrankirani 
listovi se ne primaju.

Pučki list za politiku i pouku.
„Narod bezgnarodnosti jest tlelo bez kosti 1“

Br. 15. Volosko-Opatija u četvrtak 11. travnja 1901. God. II.

Ča je novega po svete?
Nažemu guvernu va Beče 

se je napokon posrećilo postavit kolca 
našega cesarstva va red. Za prvemi 
burami va parlamente nastala je mala 
bonaca — i deputati od sveh partidi 
stavili su se na delo, da pokrpaju i 
pokalafataju škuji, ke su ostale od pr- 
voli nevcrini. Va parlamente se je po
čelo delat — i moramo reć, da se je 
va istinu va ovo zadnje vrcme učinilo 
lepili i koristnih stvari za ćelo cesar- 
stvo. Na drngcm mcstc našega lista naši 
će prijatelji nać napisano ča je va to 
vrcme naš deputat g. Spinčić storil za 
dobro našega puka v Istre. Mi bimo 
želili, da bi takoinapred hođilo, zač će 
samo tako moć napredovat i naše zem
lje i naši ljudi. Nogo strah nas je, da 
ta bonaca ni drugo nego navjestnica 
većeh noverini i većeh smutnji, zač mi 
ne moremo nikako verovat, da bi se 
česi tako lahko podali, česi su narod 
krepak i žilav, mi ih poznamo i uvje
reni smo, da no te ni korak nazad. Na 
18. ovega meseca odpret će se sopet 
parlamenat, pak ćemo onputa videt, ča 
će s tega vanka prit

* * *
Svi se foji od celega sveta bave 

s alijancom, ka je učinjena mej našim 
cesarstvom i Njemačkom i Italijom. Ta 

seje alijanca prvi put utvrdila leta 1887. 
za svem tem da je već jedan takov 
vez mej Austrijom i Ncmškom postojal 
već od leta 1879. Italija je temu sa
vezu pristupila leta 1883. ale više onako 
provizorično. A to je Italija učinila bila 
na dešpet Franceskoj, ka je lepo iz 
nenada zaposjela Tunis, kade ima puno 
Talijani. Italija je mislela, da bi ta 
zemlja imela pripast njoj. Za to je i 
razumljivo kako su se Talijani razja- 
dili, kada njim je Franceska pred nosom 
zela onu bogatu zemlju. Va to vrcme 
bil je va Beče za ambašiadora Robi- 
lant i on je sve malo po malo počel 
nastat okolo tega, kako bi Italiju zbli- 
žil Austrije i Nemškoj. A to je težko 
hodilo. Talijani su od vavek mrzili- na 
Nemci, a ni naša Austrija ni naš cesar 
nisu imeli većeh neprijatelji do Tali
jani. Italije su bile još frižke va 
pamete gveri od 48. i 59. leta, Ča ih 
je imela z Austrijom, a još njoj je i 
friža bila va pamete batoska, ku je 
dobila od Hrvati leta 1866. pod Lisom. 
Pak ne samo to. Italija je još vavek 
gledala ža Tirolom, Trstom i Istrom. 
Ona je mislela, da kako je dobila Be- 
neci i Lombardiju, tako da bi isto mo
rala dobit i te naše zemlje pak su za 
to vetrenasteji Taljani čekali od hipa 
do hipa vojsku z Austrijom. Morete se 
lahko pomislet kako je to težko bilo 
za Talijane združiti se s našom Austri

jom! Pak za svem tem su se združili 
zač sama Italija ne računa niš, pak su 
misleli, da bi združena s dvemi tako 
moćnemi cesarstvi kako je naše i nem- 
ško i ona neč vredila pred svetom. Taj 
savez se je učvrstil i podpisal 13. marča 
leta 1887. a obnovil se je leta 1891. 
Nego Italija je s tem savezom pala va 
neprijateljstvo s Fraucezkom, ka je bila 
zatvorila svi svoji porti talijanskoj ter- 
govini. Francezka njoj je delala velike 
nepriliki i va Afrike, a i drugde kade 
je god mogla. Osim tega, va samoj Ita
lije ima puno ljudi, ki su protivni temu, 
da je Italija združena z Austrijom i 
z Nemškom, zač oni ne moru pozabit na 
Trst i Istru za kom njim vavek zubi 
cede. I zaradi svega tega čuje se više 
puti, da će se ta trojna alijanca razbit 
i prekinut, a takovi glasi se još nikada 
nisu tako širili kako ovega puta. Ali
janca bi se imela obnovit k letu na 6. 
maja, i puno ih je ki sude, da će od 
tega saveza Italija odstupit van. To bi 
neki oteli razumet od besed, keh su 
rekli talijanski ministri Zanardelli i Pri- 
netti, a za najbolji dokaz temu spo
minju fešti, ke se sada delaju talijan
skoj škvadri, ka je šla va Tolon, da 
se skupa sdruži s fraucezkom flotom.

Ki bi bil sretniji od nas, da se va 
istinu dogodi, da se Italija odeli od 
našega cesarstva, ale strah nas je, da 
do tega ne će tako lahko prit Novine 

javljaju naime, da je talijanski ministar 
Zanardelli, uvjeril nemškega kancelara, 
da će Italija ostat va saveze, kako i 
do sada, a to ča su talijanski brodi šli 
va Tolon, to da ni niš drugo nego 
jedna kortežij a.

Nego va politike ne valja nikada 
verovat besedam — tu se obično jedno 
misli, drugo govori, a treće dela.

* «■
Va Kine malo fali da ni prišlo 

do boja mej Rusi i Englezi. Na sreću 
stvar se je brzo izgladila, i tako je mir 
uzdržao. Drugačije tamo se troši i vreme 
se gubi a niš se ne dela. Jedina Rusija 
će od onuda izać bogata. Ona je, kako 
je poznato, poslala na stotine tisuć sol
dati va Mandžuriju, ka je del velega 
kinezkega cesarstva. A Rusija je tu 
zemlju zaposjela najviše za to, da more 
dofinit onu svoju znamenitu železnicu 
ka če hodit kroz svu Siberiju do port- 
Artura — to će reć sve do tihega Oce
ana. Kada bude ta železnica dofinjena 
Rusija se ne će imet bat ničigove kon
kurencije va sjevernoj srednjoj i iztoč- 
noj Azije — ona će bit tamo gospoda
rica. To vidi Inglez i zato je na saki 
način nastal, kako bi Rusiju odstranil 
od Mandžurije. Ma Rus je odgovoril 
oštro i jasno: „Tu sam, tu ću i ostat, 
kemu ni pravo neka me ća stira, ako 
je vrcdan“. To je politika, to — al-

PODLISTAK.
Voloske paćuharije.

Komedija va tri čini.

Prvi čin.
(Kada Jambrožija digne sipary, vidi se rečki porat i 
vapor „Sava", ki je pripravan da parti. Na mulu 
Adamić ima više ljudi, ki teku semo tamo po posle, 
dokle Antikrstić i Jambrožija stoje na strane pod fe

ralom. Obadva imtyn na nose oćali.)
Jambrožija: Dunke, ti već ne moreš 

na Volosko ?
Antikrstić: Vidiš i sama da ne 

morem. Ako me ki vidi — ti već znaš — 
Virant ne škerca.

Jambi*.: Oh, povero Jovani myo, ko
liko si već ti do sada strpel ....

A n t i k r.: I sve za tvoju ljubav. Vje
ruješ mi? — Ti ga qualche fiorinetto.

Jambr.: Nimam, tesoro mijo, ni pro
klete pari, ter znaš dobro, da bim ti i sto- 
manju dala.

A n t i k r.: A — pusti ća, ča će mane 
štomanja — ja biu beči beči....

Jambr.: Ću reć Pirije, neka ti ča 
pošalje, A ?

Antikr.:, Reci mu, reci — ter znaš, 
v Reke je sve jako drago.

Jambr.: Ću, ću, ne boj se — a ja 
ću ti poslat i modandi, već ih nisi promenil 
od onoga večera, kada je ono bila ona ba- 
rafuza na Voloskem.

Antikr.: Pošalji, pošalji, a sada hodi 
brzo na vapor, vis već punat znimlju.

Jambr.: (brzo) A kamo gres ti sada ?
Antikr.: Grom storit jednu paseja- 

dicu do školjića ali do Šćoceta.
Jambr.: Grem i ja s tobom — pak 

ću z drugim vaporom partit
Antikr.: Ah, kamo ćeš poć... .hodi 

ti lepo doma, viš već zvoni. Adio, dame 
un bazo. (Bušnu se tako jako, da njim valje 
oćali španu na tla.)

Jambr.: (pokle je pobrala oćali) Adijo, 
anjelo mijo!

A n ti k r.: Adijo tesoro! (Ona gre na 
vapor — a on gre put starega grada.)

(Siparij pada.)

Drug’i čin
je va Peknjice na Voloskem. Za stolom sede Buda, 
Lepa, Manjaoro, Marija Longa, Berka i Stirn. Berka 
se brije, Buda i Lepa se zbeletujti, Stirn ji jaja i 
luk, Manjaoro gleda va rećini od Marije Longi, a 

Marija Longa klima s glavom.

Marija Longa: Recite vi ča Čete, 
ma lo stesso že un poko troppo. On piše 
već ne kako lutćran, nego kako pravi Bel- 
cebub. Lu non rispetta nć Dio, nć la Ma- 
dona, ne preti, nć veseovi — a to je malo 
previše.

Lepa: Sve ča on dela to je za patriu. 
Pak zaludo je, Talijani va Parence te per 
forza da piše proti popom — pak ča ćete 
da brižan stori:

Buda: Neka piše ča će — samo neka 
je kontra Hrvatom.

Berka: A ja, ja — samo kontra 
Hrvatom. Ća govorite vi Jože?

Stirn: Jaz? Per mej duš! . . (Neki 
tuče na vrateh.)

Buda: Avanti! (Vrata se odpru, a va 
peknjicu stupi Jambrožija sva tužna. Kada 
ju vide, svi skoče per arija a Berka se od 
preši z britvom porezala.

Jambr.: Bon jorno signore!
Svi: La leverisso, la leverisso signora.
Stirn: 0 ferdamana krota, kaj vi tu 

siora Jambrožija?
Jambr: Kako vidite prišla sam va 

jednoj žalostnoj cirkostance. Jovani ne srne 
vise va ovi kraji.

Svi: ća to deju gospa, ze posibile?
Stirn: A1 ste znorela, gospica?
Jambr.: Kako vam govorim. Radi 

nekakove diferenci sa sudom mora se držat 
largo od ovde. Oh! che disgracija — i 
to jušto sada, va oveh momenteh.

Berka: A ja ka sam ga mislela zvat 
za kumpara.

Buda: Ku pegulu ima on čovek.
Lepa: Dio mio, che scalognoso, 

che el se!
Berka: Ja ne znam kako je to, ke- 

mugoder je dosti, da ča to stori — i već 
je va trapule, a ki goder more krast i srebro 
i zlato i diamanti i briljanti, ’ pa za svem 
tem mu se niš ne dogodi ....

Maria Longa: I takovu provu ni 
trebe poć dugo iskat,

Manjaoro: Dosta blizu imamo i 
još jednu drugu provu. Poznamo neke 
„svetice", ke hojevaju okole po kućah po- 
birat šestice za maše i za crekvi, a kada 

tamo, nikad se od tihšestic ne vide ni maši 
ni crekvi.

Stirn: Ej, hudićeve babe — kaj nas 
je mar za te vaše zvijače . . .

Jambr.: ću i ja reć, pustimo mi to 
sada — govorimo od onega Ča nam je svem 
na srdee, to će reć o tem, kako ćemo našemu 
Kapu najlaglje i najbolje pomoć.

Buda; Ja, ja, za to govorimo, za to.
Jambr.: Njemu bi trebe najprvo 

- pomoć — on je sada va veloj potrebe.
Lepa: Bi valje poć k Pirije, neka mu 

ča pošalje.
Jambr.: Poć ćemo i k njemu, ale 

teško da će on imet puli sebe krajcari. Znate 
dobro, koliko njemu trebe na dan zalokilo, 
a z druge strani on je va svojem profešione 
jako peguloz — ima takovu škalonju, ka
kovu ni još imel ni jedan od njegoveh kolegi 
v Istre i va Trste. Inšoma non ze bon de 
vinceme una — a za žuntu — još se i sam 
da inkapotat.

Lepa: Per dio ze vero — abastanza 
una vergonja.

Jambr: Kako će te dunke, da takov 
čovek ima puli sebe beči. Ja znam ča će mi 
reć: Per momento non go denaro — domani 
scrivo a Parenzo — la torni oggi otto. Ja, 
a naš „veli čovek" — naš branitelj neka va 
Reke mej tem pogine od glada . . . (plače)

Buda: Aj ne će — ne srne on poginut 
od glada. Već jutra ću mu nest v Reku 
jednu bigu..

Lepa: Ja ću mu ju još danas nest. 



troke „1© fešte di Tolono" i kumcdije 
va našem parlamente.

* * «•

Brižnom Burom sojo opet sreča 
obrnula na bolje. Zadnje viesti javljaju 
da su se njihovi jenerali Botha i Devet 
opet združili, pak da će sada zajedno 
napast na Ingloza. Nogo težko, da to 
se oni z Inglezi pustit va otvoren boj. 
Buri su šegavi — oni gredu sve po 
malo nazada, a Inglezi sve za njimi, 
dokle se ne daju zapejat va kakov klanac, 
kade ih Buri sveli pobiju. Najbolji je va 
tem Devet. Inglezi neznaju nikada 
pravo kade je, ni kuda je prošal. Neka 
Bog da svaku sreću temu vrednemu i 
junačkomu narodu!

Delovanje našega zastupnika 
Spinčića va bečkem parla

mente.
Nakon toliko vremena ča se va 

bečkem parlamente ni niš koristna sto- 
rilo, zač su se vavek čehi i Nemci mej 
sobum pravdali, počelo se je prošlega 
meseca baš živo delat va parlamente 
za dobro sveli narodi iz ćele države. 
Osobito moramo mi bit zahvalni na
šemu zastupniku Spinčiću ki ni propu- 
stil ni dneva, da ni storil va Beče ča 
koristna za istarski puk. Mi smo već 
va 10. i 12. broje „Narodnoga lista “ 
prikazali neke interpelacije i predloge 
ke je naš zastupnik ovo leto učinil va 
bečkem parlamente na korist istarskega 
puka, a i danas ćemo prikazat našemu 
narodu, da vidi, ča je naš Spinčić još 
za njega va Beče učinil.

1. Za hrvatski jezik na sudeh.

Va sednice bečkega parlamenta od 
27. marča o. 1. pital je Spinčić mini
stra pravdi, ako mu je poznato, da su 
na nekeh sudeh v Istre namešćeni sudci 
ki neznaju ni slova našega hervatskega 
jezika, kega govori vela većina puka v 
Istre, i ako mu je poznato, da se na 
nekeh sudeh v Istre kod kriminalskeh * i 

Manjaoro: Ja tečem valje v Opa
tiju na vapor, da mu ju nesem.

Berka: I ja grem s vami. Nest ću 
mu jednu duplicu onega ča njega pijaža..

Maria Longa: Mi vado subito pre- 
gar per lu un padre nostro.

Jambr.: La farija mejo mandarghe 
un fijorin.

Stirn: Jaz mu bum poslal jajca.
Jambr: Nima on za potrebu vašeh 

jajca — pošaljite vi njemu malo ombula ale 
pečene teletovine.

Stirn: Bum že, bum že — njč se ne 
bojte.

Jambr: Dunke tako, kako smo se 
intendili.

Svi: Ja, ja.
Stirn: Že pravo, že piavo.
Buda: Eko ghe šiora Jambrožija el 

Pirija — ako ćete s njim govorit.
Jambr.: Jušto lepo — ja grem ća — 

Bog s vami — storite kako ste namisleli.
Svi: Nebojte se. (Jambrožija gre vanka

i tu najde Piriju, s kem gre abrazeto z dolum 
po ceste.)

(Šiparij pade.)

Treti čin.
Noć'je. Jambrožija hodi po malo po škalineh 

svoje „Vile“.
Jambr.: (sama sobom) Hvala Bogu, 

da sam za brižnega priskrbela. Dobit će jist 
i pit — A kasneje i beči. Povereto. Pirija 
mi je obećal da će pisat Campitellu. Ki zna 
kako mu je sada v Reke. Ki zna ča dela ? 
gigurno misli na mene. Oh! tesoro mijol

i ventilacijskeh razpravi z našem na- । 
rodom vrši služba, i pišu se protokoli 
va talijanskom jezike, kega puk ne ra
zume? Nadalje je g. Spinčić pital ako 
mu je poznato, da se na kriminalskeh 
razpravi kod tribunala va Rovinj e i 
s hervatskemi strankami razprave aliti 
dibatimenti drže va talijanskom jezike, 
pomoću takovoga tumača, ki pravo ni 
sam ne zna horvatski. I g. Spinčić je 
zavrŠil: Ako je ministru pravdi sve to 
poznato neka tč nopodobšćino već je
danput odstrani i zabrani.

Po zakone od 21. decembra 1867. 
br. 142 ima naš puk, koga jo v Istro 
puno više nego Talijani, jednake pra
vice kako i Talijani, pak zato moraju 
svi sudci poznati naš jezik pak je 
upravo proti zakonu, ako se po sudeh 
za hrvatski jezik rabe tumači.
2. Zaradi sekvestracije „Naše Sloge .11

Puljska „Naša Sloga11 od 22. marča 
o. 1. hila je od puljskega kapitanata 
sekvestrana, zač je pisala proti kontra
admiralu Khittel, ki ni pozdravi! one 
naše mornare, ki su va Kine dobili 
medalju, i va našem jezike a ne samo 
talijanski i nemški, premda su bili de- 
korani tri Hcrvati i dva Talijana.

Spinčić je na 27. marča o. 1. pital 
ministra od pravdi ako on za tu se- 
kvestraciju zna i ako zna, neka zabrani 
da se va buduće „Naša Sloga11 zaradi 
tako nedužneh stvari ne sekvestra. 
(Ovdo pul nas moro „Teta Jambrožija11 
pisat ča će i proti popom i proti pape 
i proti sudcem i proti sudu pak neće 
bit nikada sekvestrana, ako ju Prokura 
od štata ne sekvestra).

3. Naš jezik i notari v Istre.

Po notarskem redu moraju notari 
v Istre imet pečat va Talijanskom i i 
hervatskem . aliti slovenskom jezike. : 
V Istre pak imaju samo |voloski i pod- 
gradski notar pečat va talijanskom i I 
hervatskem jezike. Nego no samo, da 
je naš jezik zapostavljen od nekeh no
tari v Istre već i na ilekeh sudbeneh pe
čati v Istre nećeš nać ni slova našega 
jezika. —

Bože moj, zač ga ja moram ovako ljubit! 
(Jodan hip zastane, zač ju je nedih uhvalil.) 
Ah, jumaue, jumane, kako će mi bit duga 
ova noć ... A jutra? a ta drugi dan? . .. 
Ki zna koliko će to durat, Ale sve bira pre- 
trpela, sve, samo da mi je znat, da mu je 
dobro — i da ne trpi. Anima mija 1 Gelu 
noć ne ću spat, vavek će mi bit na misle 
— vavek, vavek, vavek. (Odpre vrata od 
kući — i korakne na prag, kada tamo, to 
ti se pred njom pokaže sam Antikrstić, ki 
se ćelo vreme smeje kako nem.)

Jambr: Jovani! sei tu? Morem ve- 
rovat svojim očijam?

Antikr.: Naturalmente. Ti se čudiš, 
ča ne?

Jambr.: Kako da se ne čudim. Ma 
come ti ze vignudo?

Antikr.: A lepo — ukrcal sam ševa 
jednu klipu i eko me qua.

Jambr.: Ja ma Virant?'
Antikr.: Ah, che Virant d’Egitto. 

Virant će me iskat po dnevu, a po dnevu 
ja neću bit doma, zato me neće moć nać.

Jambr.: A po noći ?
Antikr.: Po noći ća bit doma — ma 

me Virant isto neće moć nać, zać me ne 
će iskat.

Jambr.: Oh, ti ti ze un grau omino. 
Vien quh che te stiingo sul mio cor, che 
palpita . . . (Dalje se ni moglo niš čut, zač 
se je šiparij najedanput zrušil na tla — i 
pokril Jambrožiju i Autii'Stića i s tem se je 
ta kumedija svršila.)

Zaradi tega pital je Spinčić va 
sednice parlamenta od 27. marča o. 1. 
ministra od pravdi ako mu je poznato, 
da od 20. c. k. notari v Istre samo 
dva imaju svoji pečati va talijanskom 
i hervatskem jezike a drugi svi samo 
talijanski kako da smo va sred Kala- 
brije; dali mu je poznato da neki sudi 
v Istre imaju pečati samo talijanski i 
da sve karti od suda pošilju i našem 
Ijudom samo talijanski, — hoće li dakle 
ministar odredit da se te nepravice i 
nezakonitosti poprave.

4. Za proširenje telefonske mreže v Istre 
i sniženje telefonskih pristojba ili taksa.

Va sednice bečkega parlamenta od 
28. marča 1901. predložil je Spinčić 
da se s telefonom spoji Reka i Opatija 
s Trstom i Trst s Pulom i Goricom zač 
da je' to spojonje poradi trgovino po- 
trebito. —

U isto vreme je Spinčić predložil 
da se sniži taksa za telefon moj Tr
stom i Bečom. —

5. Za školu va Unijah.

Premda je narod va Unijah čisto 
hrvatskoga jezika ipak je školska oblast, 
proti volji puka odredila, samo da moro 
decu potalijančit, da se va toj škole 
mora I. leto vadit decu va hervatskem 
va II. i III. va hervatskem i talijan
skom jezike a va zadnjeh trih leteh 
samo va talijanskom jezike. —

Skoro svi roditelji unijski su proti 
temu rekuriliijoš 27. maja 1898. pro
sili ministarstvo da se va njihovoj školo 
vadi decu samo r a našem jeziku a ta
lijanski jezik da se vadi kako predmet

Do danas pak nisu dobili nikako- 
vega rešenja nego su još ovo loto ostali 
brez meštra tako da preko sto školsko 
dece je sada prez školi.

Zaradi toga pital je Spinčić va 
sednice od 28. marča ministra nauke 
je on pripravan odredit potrebito da, 
bude uslišana zakonita prošnja unijskeh 
roditelji radi jezika va njihovoj škole, 
i da na istoj bude, namešćen sposoban 
učitelj. — 

Kako vidite naš dični Spinčić dela 
za naše i našega naroda v Istre dobro 
koliko more i z interpelacijami i pred- 
logi. Puno još više dobra i koristna 
učini Spinčić za Istru ča mi neznamo. 
Mi znamo samo da on, kako nijedan 
dragi zastupnik obahaja sva ministar
stva va Beče, samo da bi ča koristna 
za Istru storil.

Još su se Talijani rugali našemu 
Spinčiću, da je peto kolo. Mi njim pak 
danas poručujemo, da mi se s jednim 
ovakovim kolom ponosimo, zač znamo 
dobro, da će upravo s njim naš voz 
lepo napred hodit, pak makar ona 
druga četiri kola škripala koliko im 
vraga drago. Mi moremo mirne duše 
reć, da svi oni četiri Kalabrežki depu
tati skupa Aisu bili vredni storit ni četrti 
del onega, ča je naš sam Spinčić učinil za 
dobro naše Istre. Altroke peto kolo!

Iz sednice obćinskoga za
stupstva u Kastvu.

Grekvene i školske stvari. g

Brezanom je silno potrebna jedna škola 
va koj bi se mogli izobrazit ča bi njim puno 
valjalo. Zastupstvo je odlučilo, da se umoli 
cesarske Školske oblasti, neka bi tamo ho- 
jeval podučevat nekoliko puti na čedan, uči

telj iz Klane. Obćina je pripravna priskrbet 
mesto i potreboće za pođučevanje, ma da
kako ako bude tela i junta storit svoju du
žnost. Odlučilo se je, obratit se na cesarsku 
oblast, da se va Kastve na mužkoj škole 
uamesti još jednoga učitelja aš samo četiri 
kako su, ne moru obladat s onolikum deeum.

Popravilo se je temeljni list kapetanske 
kongrue u Sv. Križu, kako je to istarska 
junta želela, ka i va oveh stvarah išće dlaku 
'va jaje. I sad će moć sv. Križ brzo kape
tana dobit. —

I nesrećne školske taksi su na red 
prišle. Junta pita obćinu da njoj za tri leta 
svako leto plati po 14 tisuć 526 krun (14526) 
za školske taksi. Kako vidite, lepa svotica. 
Obćina je proti temu proteštala, aš da ni ta 
svotica pravo odmerena prema broju dece i 
da se ne troši novac od školskeh taksa najme 
onaj isti novac, kega se adicionalom dobi, 
za prepotrebne škole našemu puku po Istroj 
već da se ga najviše troši za talijanski gi- 
ranazij va Pazine, kega su Talijani za urtu 
oprli. Svako leto potroši se za ta gimnazij 
na tisuća i tisuća a sama kuća će koštat 
150 do 200 tisuć krun. Pomislite pak, da 
je dece naše krvi va Istroj preko 18 tisuć 
brez školi. Ovi protešt potvrdilo je od po
četka do kraja obćinsko zastupstvo.

Od teh nesrećneh školskeh taks keh 
su nam Talijani napertili, spomenuli ste va 
10 broje „Narodnog Lista“, da će va šest 
let sama Kastavšćina prez nikakove potrebi 
i koristi platit porečkoj junte preko se
damdeset tisuć krun. Ča bi se s timi 
i tolikemi beči moglo koristnega storit va 
cei em komune ? Plaćamo a ča dobivamo ? 
Pitamo školu va Pehline, v Rečine, va Bregeh 
junta se protivi; pitamo povećanje škole va 
sv. Mateje, va Zamete, zač je provod dece, 
junta ne će; rekuri do Beča, zač te škole 
nisu talijanske. A su beči ki plaćamo za 
školske taksi talijanski? Pak još su teli 
neki lopovi opčrtit na Spinčića i Laginiu da 
su nam oni krivi za te taksi, oni ki su nas 
zubi i nokti branili proti njim. Pak nebiš 
razbil glavu takvim lopovom i varalicam, da 
si još mirneji I

Neki Rukavčani su već tako smućeni, 
da već nete ni bira davat svojem mežnaru. 
Lepi ljudi! Odlučilo se je na pritužbu, da 
se mora proti takovem Ijudem postupat sud
beno ili eksekudjonom.

Dopisi.
iz Kućeli. Pred malo dan sam Se trefil 

mej našemi susedi, pogovarali smo se Od 
više stvari i prišli smo na razgovor za žu
pane. Kad ti temu nebeše, ti božji ljudi počnu 
govorit, da zač nebi bil još Ivak župan. Na 
to sam ja velo vreme mučal i poslušal ti 
ljudi, jer ja se malo pačam va te stvari, ma 
mane svejeno pijaža pravo reć.

. Pitam ja malo ti ljudi: Pak ča Vam 
je ta Ivak bivši župan, va pet let njegovog 
službovanja storil? Je morda za Vas ka
kova korist on put zgora njegove kući, bimo 
rekli na brde? Pak još radi tega puta bil 
je tužen kroz sud, ač je bil vredan Ivančiću 
Opačijovemu i Ivančiću Dubroviću zid raz- 
rušit, a oni zidi bili su od stareh' poses 
od 200 let. I s tem je on puti načinjal. Je 
to morda pravo? Ja mislim da ni ni pravo 
ni pošteno. Ste videli kadaj pak stvar do 
razpravi prišla kakoj moral zid drugi storit 
i troški platit, a?

Ljudi pamet pamet već jedanput va 
glavu, ja sam stari človek ja sam videl naši 
pokojni župani, da su sve delali svetom puka 
a i danas po drugeh komuneh, delaju župani 
svetom puka, pak njim gre sve, kako te 
sami. —

Pitam‘ ja vas malo pozove nas Ivak 
ki put na svet? Morda Krstića, ma ne nas. 
On najviše klati semo tamo, i svaku nedelju 
i kada god i na delavni dan se ga vidi na 
Voloskem pred starem paltom stat bez nika- 
kovega posta, valjada broji koliko mačak 
pasa onuda. Još ga i protejite: po moju gre
šnu dušu ste nemi.

Ljudi ljudi, promislite već jedanput za 
vaše dobro. Briga Ivaka za vaše* dobro, kak 
ni za lanjski snieg, nego samo kada je vrieme



od izbori onput Vas za nos vuče dokle Vas 
zvuči Benattiu,

Još neč. čaj storil Ivak za Brnčići i 
za Biskupi kem je krvava potreba na pravit 
onu vodu? On raje hodi va Zvoneču gledat 
kade junta cestu dela, i vriemo gubit, jer 
misli valjada da Zvonećani nebi niš znali 
bez njega učinit. Bite mu dali tu kakovo 
pravo? Nego pustimo ča i za drugi put. Bog 
s vami I Sklube.

Iz Halublja. Prišla mi nekako do ruk 
„teta jambrožya“ od 30. marča o. 1. i štal 
sam va njoj dopis Josipa Jarđas Hudelj 
z Brezi broj 6, kega mu je po svoj prilike 
napisal njegov zet, Id pul Krstića za albo- 
kata Studija a drugačije je prešiđent od re
publike brezanske. Otel bi bit župan al ne
more bit z&č niina dosti pameti. Nemore mu 
nikako va glavu da je Lužina komunjska. 
Va glave mu je da je Lužina brezanska, 
kako da je bila Breza prej Lužine al da su 
Brezani kupili al reditali Lužinu od onega 
čigova je od starine. Kupili ju nisu zač nisu 
ju platiii a reditali ju nisu, zač gospodar — 
komun Kastavski — ni još hvala Bogu umri; 
još je živ i najbrže da nemisli nikada umret. 
Moj dragi Matetiću najbrže da ćeš se još 
načekat i prej ti umret lego komun, kega 
biš rado sprovodi! da nazad već nepride.

Poć ćeš ti tamo kamo je šla Školjanka 
i drugi .kapurali republike brezanske a ko- 
mun kastavski će ostat, pak bilo to po volji 
ale ne tebe i svim mačkom i vašem pašam 
va Parencu.

Ča piše „teta Jambrožija.“

Ja sam ju dobil već na veli petak, onu 
mrzotinu, ma sam računa! da imam do dru- 
gega četvrtka dosta vremena za ju pročitat 
i hiti! sam tega vraga pod ognjišće. Kada 
ti temu ne beše — zel sam ti ju naVazam 
v raki i jušto da ću videt čaj’ nutrinadraj- 
sano, a to ti mi kapitš. jedan jandarmo 
s puškom i z bajunetom, pa ti mi z ruki 
zname onu nesnagu. I tako ja ov put niš 
neznam ča piše „teta Jambrožija“. Mane je 
svejedno ako znam ale ne znam, mami 
smiienje dela naš brižni kapitan Scarpa. 
Kako ga on Krstićina za nos vuče! Poznato 
je da bi Krstićina ime! svoje laži stampat 
u subotu i valje poslat jednu „tetn“ kapi
talni Scarpe, da vidi, ako je ča mitre proti 
našemu cesarstvu, pak ako je ča va „tete“ 
proti našemu cesarstvu, da ju more valje 
sekveštrat. A ča je storil Krstićina? On je 
znal da je napisal va „tete“ takovu smra- 
dariju, za ku bi mu za sigurno morala bit 
sekveštrana ,,teta“, pak da mu je prvo ne 
sekveštraju on ju je lepo štampa! mesto su
bote četrtak, tako da su ju već. svi imeli v 
rukah prvo od kapitana Scarpe. To je ta
kova strahota, takova grozota, kakova se 
još ni dogodila va Austrije. Je se kada vi- 
doio na ov način oblasti za norca imet? 
Kapitan Scarpa je uvredjen u svojoj časti 
— i kako čujemo, on će ovaj put pokazat 
Krsti čine, da se z jednem distretualnem ka- 
pitanom ne more onako igrat, kako se on 
igra sa svojemi trubastemi mački. Inšoma — 
videt ćemo. Barba Tončić.

Otvoreno pismo.
Jožetu Jarđasu — va Breze (Hal ubije).

Dragi Jože! ti se va Krstićevoj Jam- 
brožije tužiš, da imaš, i to sasvim nedužno 
komedije zaradi neznatnoga duga, kega da 
si tobože dužan obćine Kastav, za neku 
štivru, ke da ti nimaš, zač da nimaš ni 
pedlja obćinskog zemljišća, zač da ti ne po
sjeduješ ništa , drugo, ako ne samo ono ča 
ti je pusti! tvoj pokojni otac itd. To su tvoje 
besedi, kem je — to se razume i Krstić 
doda! svoj reqić. A i mi ćemo dodat k temu 
čagod, a svet neka onputa sudi.

Nedužno komedije? Dužan je bil 
tvoj otac, ki se je komunu obligal i storil 
komunu obligaciju al pogodbu. Ti si ered 

otca, redital si i njegov dug. Stavil si 
ga i va inventar pokojnoga otca 
samo da manje taksi od ereditadi 
patiš. Nije to neznatni dug, nego 
znatni, zač je tu više stotin, ter ni va 
celem komune čo.veka, ki je imel više stivre 
lego tvoj pokojni otac. I ta štivra al ta dug 
bil ie intavolan. Tvoj otac Bog ga pomiluj 
dobar čovek, bil je podložan komunu i ti si 
bil, dokle je on živel. I plaća! si komunu 
flte. I kad si stavil komunjski dug za očevom 
smrtju va inventar, znal si da si dužan. Samo 
odkad se je zatukal va tvoj rod sadašnji 
prešiđent republike brežanske, zgubi! si i ti 
glavu. Napuni! te je svoj eh nemotarij i ti 
si Jože za, pametne ljude postal zgubljen. 
Pametan čovjek znat će sudit razborito, kako 
se dojde do uživanja nečesa. Mora še to 
kupit i platit al reditat. A.1 drugačije ukrast.

Jel tvoj pokojni otac, Bog ga pomiluj, 
kada zasluži!, al plati! štivru od komuna? 
Ni!. Je ju knpil? Je, zač je storil pogodbu 
s komunom. Al plati! je ni, zato je bil ko
munu dužan. A ki ju je redital ? Ti I Redital 
si po zakone i dug otčev. I moraš ga platit, 
zač ti ga komun po zakone opet darovat 
ne more. Zato si ga i stavil kako ered va 
inventarij pokojnoga otca. ča sada govoriš 
da nisi niš dužan! Moj dragi, to bi se zvalo 
komunu ukrast.

Al to ne gre i nesme bit, to i ti dobro 
znaš. Pak ča ti je tvoj zet napekal? Ki ta 
dan će ti prit Fanat od suda, da upelje u 
vlastnost 'oneh. ki su kupili štivru pokojnoga 
otca. Ćeš njim se protivit ? Prit te žanđarmi 
pak će te zapret. Mane te je žal, zač nisi 
slab čovek, al si se s pametum svadil. Žal 
mi te je, zač nisi sam kriv. I on ki te je 
naputi zna ča dela, al krivo dela. Njega me- 
rita karat više nego tebe, Al ćeš platit ti, 
a ne on. On je već platil prej, ma za sebe, 
za njegovoga pokojnoga otca platil je on po
kojni advokat Doktor Dou va Postojne, kamo 
su se shajali smućeni Brezani prveh let, 
kada su se pravdali s komunom. Znaj, to 
je bilo ’ onputa, kada su njim va Breze sla
gali za špend^je i put, da gredu va Beč 
pred samega našega premilostivega cesara, 
zaradi te nesretne Lužine. Pak ča su opra
vili ? Nisu ni Beča videli ? Varali su Brezane 
ki su doma ostali, kad su se vratili i pitali 
jih ča- njim je cesar rekal, a oni su odgo
vorili da oyo i ono, i da njim je cesarica pi- 
šćenci frigala. Jel to prilika tako govorit? 
A pur to nisu nikakove fandonije, to smo 
mi Halubljani već put u ono doba čuli od 
našeh starejeh s Brezi.

Toliko tebe za danas — do osam dau 
ću se ako Bog da još oglasit.

Na drugi blagdan Vazmeni
Stari Ha 1 ubijan.

Domaće viesti.
Izbori va Klanoj. Va najlepšem 

rede i va najboljoj sloge obavili su se 
prošli utorak izbori za upravno vieće 
va Klanoj. Kako je poznato i tu su 
mački mutili vodu, ma ju nisu mogli 
smutit Klanjci su i ov put pokazali, 
da njim je čast i poštenje prvo na 
svete —■ oni se nisu dali va mrežu, ku 
njim je hital Krstić i oni talijanski 
prodanci — izdajice narodne. Oni su 
se složno prikazali na izbore i dobili 
su —• dobili su lepo, sjajno. Da mačka- 
rija bolje zaslepi naš puk, stavila je 
mej svoje predložnike i neke naše — 
ma ni to ni valjalo. Va III. tele do
bila je naša stranka s 40 glasi proti 
mačjem 8. Va drugem tele sa 26 glasi 
proti taljanskim 7 a va I tele biralo 
je 6 birači, i to svi za našu stranku. 
Po tom su Taljani va Klanoj dobili va 
svem 15 glasi.

A ča te sada oni brizni, ki su se 
sami hvalili, da su nizposlovali“ upravu za 
Klanu nadajuć se, da te do mala sest 
na korito! Nego oni straše z rekuršom. 
Oni da te rekurit na juntu — oni da

pitanata. Mi znamo da ni ni jednemn baš 
drago, da mu jandarmo š bajunetom in kana 
prihaja va knću — a i ča ja znam, morda 
bi se moglo dogodit još i to, da bi ki ter ki 
mogal imet i intrigi. Zato je najbolje da ni 
jedan već ne prime v ruki onega matnljskoga 
smrada, on gnjusni foj, kega je sam biskup 
proklel i kega cesarske oblasti love i važižu, 
zač je pogibeljan miru, redu i celemu ce- 
sarstvu. Zato ala ća s „tetom Jambrožijom“ 
— dole z gnjusom paklenim.

Podružnica družbe sv. Clrila i Metoda 
za Istru u Opatiji obdržavat će svoju redo
vitu godišnju skupštinu n subotu 13. o. mj. 
u 6 sati u večer u proitorijama Čitaonice 
„Zore". Očekujemo, da će se svi članovi 
toga rodoljubivog društva odazvati ovom 
pozivu. Odbor.

Sjednica podružnico sv. Cirila i Metoda 
za Istru u sv. Mateju. U nedelju na 14. t. m. 
u 4 sata pos. p. držati će podružnica družbe 
sv. Cirila i Metoda svoju redovitu godišnju 
sjednicu u kući Saršon Ivančić sa običnim 
dnevnim redom. Preporuča se gospodi čla- 
novom, da prisustvuju u što većem broja 
rečenoj sjednici a i rodoljubi iz okolice neka 
nas tom prigodom ne zaborave posjetiti.

Odbor.
Poštenčovek. PalčićzLovranajebilzgttbil 

takujin, va kem mu je bilo 12 krun i neko
liko soldi. More svaki promislet kako se je 
to čoveku teško videlo. Z Bogom krajcari, 
ako ih je ki Talijan našal. Ma se je brzo 
razveseli), kada se je malo za tem tretil na 
našega rodoljuba i vrlo poštenog čoveka 
Paskvala, ki mu ili je bil našal i valje dal. 
To je lepo.

Bečki načelnik u Spinčićih. Na dan sa
mega Vnzma bil je načelnik glavnega i pre- 
stolnega grada Beča kako gost kod našega 
zastupnika Vjekoslava Spiučića u Spinčićih. 
Dokle neprijatelji našega roda i jezika na 
našega zastupnika rigaju svako zlo, vidimo da 
ga svi p o š t e ni ljudi od ministra do kopača 
časte i poštuju. Moru razbojniki, zreli za 
sohi, još nekoliko vremena varat naš puk i 
bunit ga proti onim ki prez svoje koristi 
posvećuju svoje življenje za dobro našega na
roda v Istre, ali kad bude naš narod ti 
razbojniki spoznal, će ih za segurno kame- 
novat. Mi ćemo nastojat da narod ča prej 
te razbojnike spozna.

Krstićove bljutave laži. Pišu nam iz 
Smogori — Trinajstići. Neki Mate Fraka- 
napa iz Kućelove i neki Frane Šabanaga iz 
Vlahovega brega, obadva pravi niškoristi, 
poslali su dohturu Lizuiti na Matulje neka- 
kovu dugu klombasicu, va koj je sve jedna 
laž do druge. Mi smo se lepo zabavljali puli 
gospodina Vlaha Vicića, mi smo onde spalili 
„Tetu Jambrožiju“, a njih ni ni jedan pital 
niš, aš kako bi ih ni pital, kada su nebogi di- 
šperani. I još pišu, da njim je naš Mate 
Perman daval 5 kruna. Pet krun da će neki 
dat za njih, a svi skupa ne valjaju ni pol to
liko. Prosim ki bi dal ni feniga za onega 
trubastega Šetavca i za onega Šimiota Ne- 
delutu. Er ća izdajice. Drugi put se držite 
dugo od posteneh ljudi, zač bite najzada 
mogli dobit po gobe.

Meštar Pegan neće da pozna hrvatski 
jezik. Ovi dni bila je pozvana jedna gospa 
z Voloskega va školu k meštru Pegauu, zač 
da je njiji sin za dešpet hitil jedan kusćić 
drva va jednega malega Talijančića ki hodi 
skupa š njim va školu. Kada je ta gospa 
prišla va školu i rekla „dobro jutro gospo
dine1*, meštar Pegan je vaje na to odgovoril 
„bon giorno**. Ona je i naprvo govorila va 
svojem materinskem jezike, al šior maestro 
vavek naprvo talijanski, dokle je to štufalo 
tu gospu, ka mu je na to rekla, da ona ne 
razumje talijanski. Na to iyoj je odgovoril 
šior Pegan: „Kakova ste vi trgovčica kad 
ne raziunete talijanski? A znajte da ja ne 
razumem hrvatski**. Ona mu je na to odgo
vorila, da za prodat litru vina i povedat 
račun da toliko jušto zna, ma drugo niš i 
da kada on neće da razume hrvatski, da ni 
ona neće da razume talijanski. Kada je vi- 
dila da se nemore š njim razumet, pozdra
vila ga i obrnula se da gre ća. (Pravo je 
stonla. Bog ju poživil) Nego još ni bila 
storila ni dva koraka, kad ti ju Pegan nazad 
pozove i onputa je počel s njom hrvatski 
govorit, tobože onako po domaću.

te pisat ovamo, oni da te pisat onamo. 
A povera Italia! Ne znaju oni, da je 
od vavek jedina uteha onem, ki zgube 
reć: — Rekurit ćemo. Ki će rekurit 
mora imet temelja, fundamenta, a ako 
tega ni, komu će rekurit? K pasjoj 
noge? Sam vladin zastupnik g. baron 
Šmidt je dal zapisat va zapisnik, da 
su se izbori obavili va podpunem rede 
i sasvem zakonito.

Nego pustimo mi to za sada — 
imet ćemo već prilike, da o toj stvari 
još progovorimo, dajmo sada da napi
šemo imena oneh našeh dičneh ljudi, 
ki su izabrani va Upravno vieće. Ti su 
za III. telo: Ivan Raspor, Raspor Jože, I 
Žustar Luka Gržin i Lovričić Milio. I 
Zamjenici: Barak Jure Protov i Gauš 
Jakov. Va II. telo izabrani su: Medve- 
dić Luka, Kočevar Ivan, Gauš Josip i 
Šuštar Martin. Zamjenici: Gržinčić An
ton i Gauš Anton. Va I. tele birani su 
Šepić Vinko učitelj, Laginja Mate, Me- 
dvedić Mate i Laginja Anton. Zamje
nici: Barak Anton i Brentar Andre — 
svi iz Klane.

A sada vi vredni ljudi i prijatelji 
našega ubogoga naroda gledajte i na- 
stojte, da tom vašom rodjenom obćinom 
upravljate, kako vam vaša duša i vaše 
srdce nalažu. Delajte i trudite se za 
onaj naš dični i dragi Klanjski puk, 
ki je i pul ove prigodi pokazal, da ne 
će, da mu Taljan doma zapovcda. Naš 
neprijatelj će i od sada okolo obletat 
i gledat će da vas i naprvo sinućujc 
— ali vi se ne dajte, nego pokažite 
vragu vrata, kako ste to učinili utorak 
na dan 9. ovoga meseca. Lep je to dan 
za vas — a takov će bit i za vašu 
decu, ka će se spamećevat puno i puno 
let, kako je složna Klana potukla Ta- 
Ijane. Jer znajte Klanjci, da pul prek- 
čerašnjeh izbori vi niste potukli samo 
onega Marčolju, Fagaletu i kumpaniju 
nego ste va prvem rede dali debelu 
pljusku onomu taljanskemu albokatu na 
Voloskem Konstantinu, kega )su Taljani 
ovamo poslali, da nas zajedno s Krsti
ćem zatare. Nogo od Vas je već, dični 
Klanjci dobil ča mu je hodilo. Dobro 
ste počeli — slava Vam i dika i čast 
va celem našem narode! — Ž i v i 1 i 
Klanj ei!

Glavna skupšćina Posujilnice na Vo
loskem. Voloska posujilnica imela je na 23. 
marča svoju godišnju skopšćinu na kojoj 
su bili pročitani računi za Teto 1900. Tega 
leta imela je Posujilnica na Voloskem 820 
zadrugara sa 12 tisuć sto i sedam zadružneh 
delt Štedioničkih knjižica bilo je 277 sa 
skupa 427 tisuć 834 krun i 33 lideri. Na 
posudu dala je posujilnica tekom leta 1900. 
sto pedeset i četiri tisuće pet sto i devedeset 
i četni krune. Novčani promet iznašal je 
974.581'02 krune, čisti dobitak iznašal je 
6.391'90 krun. Od toga dobitka odlučila je 
skupšćina razdidit zadrugarom 6"/0 dividenda 
a u dobrotvorne svrhe dalo se je 300 krun 
đjačkom pripomoćnom društvu u Pazinu; 
200 krmi družbi sv. Obila i Metoda za Istru 
a 100 krun Bratovšćini va Kastve. Ostatak 
pridodalo se je reservnom fondu, koji sada 
iznaša 10.600 krun. Posujilnica plaća na 
štedioničke uloške 4'/.,% interesa, a na in
teresi plaća sama rentni porez.

Veli zvon va Lovrane. Neki dan je va 
Lovrane z velega zvona bat pal. Moglo je 
i nesreće bit, zač je valje na placu zletel. 
Va Lovrane već sve pada. I staremu Juretu 
su već pali — vlasi.

Jandarmi i „teta Jambrožija**. Već se 
od nekoliko vremena dogaja, da jandarmi 
hojevaju okole po knćah iskat „tetu Jam- 
brožjju**, ka biva sekveštrana sada od pro- 
kuri od štata a sada od samega c. k. ka- |



I onako baš po doma'ću je njoj zapretil: 
„Ja ću benj Vašu decu pitat ako znate ta
lijanski, pa ako znate ću vam ja već dru
gačije sporučit". Ste ga videli malo „Pogana", 

‘ a? Još ni pravo ni na Volosko prišal, već 
• bi htel ovde zapovedat, da moraju svi tali
janski govorit. Aja nevolja,’nevoljasta! Ča 

ne zna, da je protuzakonito postal meštar 
Voloski, zač nima ni izpita (ežamina) ni za 
nemški, ni za hervatski jezik, pak još mi se 
prči. — Mi pak pitamo poglavitega c. k. 
kapitana Šcarpu, kako predseđnika c. k. kot. 
školskega veća: Kako more on’dopustit da 
jedan meštar va Škole i za vreme--obuke 
tako govori i straši i politiku bati, kako 
more on terpet da se taj meštar jednoj matere 
ruga, zač da nezna govorit talijanski? — 
To je već Skandal! Mi ćemo već tu stvar 
dat na znanje ministarstvu va Beče.

•„Napredn u Klani. U Klani ustanovila 
se je čitaonica pod lepim imenom „Napried". 
To je družtvo za pouku i zabavu. Družtveni 
Statuti su već od guverna potvrdjeni, sada 
samo vrli Klanjci složno napred! Želimo 
napredak i sretno.

„Istarska vila" u Kastvu. Čujemo da 
se je u. gradu Kastvu ustanovilo pjevačko i 
tamburaško društvo pod gornjim imenom i 
izradilo Statute, keje će ovih dana poslat 
oblasti na potvrdu. Izvršujući članovi su ve
ćinom mladi ljudi. I pravo je, na mladjima 
sviet ostaje. Kastavci samo složno napried.

Stirn ne da ni na Vazam mira. Na 
Vazam večer okol desete uri prišal je gos- 
spud Jouže svojum polovicom va restaurant 
„International". Imel je sobum jednu lepn 
„Steku". Čim je prišal valje je počel iskat 
ćakuli s pulicajem Podrekum, ki je za dru
gom stolom mirno pil. Kad je videl da se 
Podreka neće s njim barufat, ćapal se je 
malega Strucelovega i počel ga je prez ni
kakovega uzroka tuć. Valje su skočili Joško 
i drugi, i stavili su se okole Kalabreza 
Stirna samo da ne priđe do baruti a Jouže 
počel je onputa klet, kako Turčin i rigat 
svako zlo proti Hervatom. Puli tega pomogla 
mu je njegova polovica šiora Marija, nego 
je brižna morala na vritnjakeh van letet, zač 
je bila sveh štufala svojem kričanjem. Po- 
vedaju da njoj je Jouže doma dal rešto. Mi 
mislimo da bi g. Jouže- mogal već jedanput 
smirom bit, a ne vavek nemir i smutnju 
delat Ča će po sile, da mu još ki god ter- 
buh razpara? Nego drugi put bi mu mogla 
i olita van prit. Nesreća sama priđe ni ju 
treba poć iskat. — Kad je gospud Jouže 
pijan, neka gre spat. — Slavnoj oblasti i 
obćinskoj i političkoj pak sporučujemo, da 
bi mogle već jedan put učinit kraj tem 
večnem provokacijam, zač ako se bude tako 
naprvo provociralo će se dogodit još kakova 
vela nesreća.

Kako mački zakon spoštuju. — Zadnji 
broj „Tete Jambrožije" bil je po ordine c. 
k. kapit^nata šekvestran. Baš na Vazam 
jutro hodili su žandarmi okole po Voloskeh 
kucah iskat bTetu Jambrožyu“, da ju sprave 
va vreću. Nego ćete videt vraga! Krstić, ki 
je va tu „Tetu Jambrožiju" pisal onako prez 
srama, kako samo on zna, je šuininjal već 
naprvo, da.čemu radi gnjusnega pisanja bit 
šekvestrana, pak znate ča je storil? Dal je 
štampat svoju „tetu" već četvrtak t. j. na 
4, o, m. i prvo nego ju je nesal na c. k. 
kapitanat na Volosko na cenzuru poslal ju 
je s poštum ća, tako da kada je bila šekve
strana već su ju Krstićevi mački -po Istroj 
imeli 4 dni v rukah. — To je protizakonito 
i mora se pedepsat. Da mi ča takovega sto
pimo, nas bi valje zaprli i želi bi nam do- 
pušćenje štampevat foj. Krstić pak more 
zakon pod nogi hitat i oblasti za norca imet, 
koliko god će. Njemu kako da je sve dopu- 
šćeno. Nesmemo se čudit, ako već puk počme 
govorit, da je i oblast s Krstićem dakordo. 
Nego sve priđe k kraju. Ako bude šio ovem 
korakom naprvo, doživet ćemo to, da puk 
neće imet nikakovega spoštovanja ni do suda, 
ni do drugeh oblasti, pak će onputa prit do 
rebeljona. Za tem gredu Talijani!

Uskoki. Krstić se jadi da su mu neki 
dan na Voloskem fugu dali, a sve to da su 
pripravili gospoda dr. Pošćić i Car. Smo ku- 
rioži kako su ta dva, keh va ono vreme ni

Odgovorni urednik Petar Rubinić.

ni bilo na Voloskem, mogli doznat, da će 
Krstić onu nedelju trajat sve do pol noći, 
i da će hođit od oštarije do oštarije komediju 
delat. Morda njim je to telefonala z Matulj 
stara Jambrožija? A da vidite, kako on 
pripovjeda ćelu onu „fugu". Vam se čini da

■ čitate ki romane de Rokambole, to su vam 
stvari, đa vam gredu valje vlasi zgoru. Krstić 
piše: „Škura je noć bila i gospa je Polđo- 
vica prosila Krstića da bi puli nje spal". 
Neč takovega se jušto ćita va romance „i 
bassifondi di Londra". Za tim: „Nastala je 
vika 'i buka, tako, da se ćelo Volosko pro
budilo". Neč takovega će te nać va romance 
„! misteri di Pariji". Pak onputa: Gosp. ; 
Mahla. pustil je za čas Krstića pak je letel 
kući po pušku . . .“ To je zeto od romanca 
,,La mano insanguinata osia l’uomo dalla 
camicia rossa". A ovo pak: on put je pred 
reštaurantom čekala jedna karoca.. . ." Ča 
vam se ne čini, đa je ovo zadnje zeto iz 
romanca „Promessi sposi", kade karoca od 
don Rodriga čeka na Luciju Mondellu, fra- 
jaricu od Renza Tramaglina. Pak i listi 
anonimi — inšoma sve, sve, kako i va ro- 
manceh. A brižan Krstić, guando flnirai a 
farti ridikulo? A najljepše je da sveh nas 
zove „uskoki", i va isto vreme on poveđa 
kakovi su bili ti „uskoki". Oni đa su ženi i 
divojki obezčastili itd. Bože moj ki je pak 
bil oni uskok, ki je obezčastil onu ženu ale 
divojku puli Turak? Jedno pitanje Krstiću: 
Su bili ono uskoki, ki su leta 1896. napali 
va Piranu na našega Spinčića i druge za
stupnike? Sn bili Uskoki oni, ki su ubili va 
Lošinju našega Ostromana? Je uskok on Pi
karoba, ki je neki dan o pol noći iznenada 
napal od zada našega Tominića? Su bili 
Uskoki oni Talijani iz Buzeta, ki su neki 
dan tamošnjemu sudcu razbili stakla na po- 
neštre. Badava je — mi smo već sto puti 
rekli, da odsudjujemo svako nasilje, ma ako 
se kade god ča i dogodi, svemu su krivi ! 
sami Talijani, ki su nam dali takovu školu. 
A ča je Krstić pozabil, kako nas je leta 
1896. vadil, đa neka zamemo toljagu, pak 
da udarimo po Tal|jaueh.

Krstić i 0®®® fjorini. Ča se oneh 1000 
Morini tiče moremo javit, da je gosp. Dr. 
Stanger svakomu na raspolaganje od 9—12 
u jutro i od 3—6 posle podne, pak će od 
njegoveh ust čut, da je istina ča smo mi 
napisali, najme da je Krstić pital, da neka mu 
Hrvati dugi plate, pak da će za njih delat 
proti Talijanom. Opetujemo; Neka Krstić 
kaže, da ni leta 1897. pisal Dru. Stangeru 
list, kade mu govori, da je Hrvat, i da će 
radit za hrvatstvo u Istri. Ala Ki'stiću, za
taji to, ako si.vriedan.

Svega po malo.
Krstić i kalamita. Čoveku se čini kako 

đa Krstić ima kalamitu za potezat ljudi va 
peržun. Svaki skoro ki ima s njim posla 
priđe va peržun, ale pak ima posla sa kri
minalnim sudom. Veprinčani su bili od njega 
smućeni, pa su morali va peržun. Žejance je 
naputil, da će ih župan i plovan prodat pod 
Hervatsku, pak su se pobunili, a radi buni 
moraju poć va peržun. Odkad je Pikaroba 
s Krstićem se spravil, bil je i on ođsudjen 
da mora va peržun, a Pikaroba će po svoj 
prilike za sobom’ povuć i Blejamina. Kon- 
stautini se je počel okolo vozit sa Krstićem 
pak već ima i on sakraboljskega posla sa 
kriminalnim sudom. Gušterle je htel s puš
kom kumpanjat (?) Krstića, sad mora i on 
odgovarat prokure od štata. To je valje 
vražja škalonja. Pak da ni Krstić prava ka
lamita za potezat ljudi va peržun.

Neka se zna. Svi se spamećujete, kako 
je ouq on Veprinčan Josip Dobrec poznati 
obćinski zastupnik navalil z grdemi bese- 
dami na našega vrlega poštenjaka Antona 
Hlanudu, i kako ga je za to sud na Vo
loskem ođsudil na multu od 40 krmi i na 
troškove albokata, ki su znašali isto 40 krun. 
Nego lepa je bila ona, kada ga je gosp. 
sudac pital, da ako je već bil kada kažnjen, 
nač je Dobrec ođgovoril da ni bil nikada. 
Na to je gosp. Hlanuda zahteval, da neka 
se to zapiše va protokol, zač da on zna, da 

je Dobrec bil jedanput zatvoren. Da ste vi- 
deli onputa jnnaka Dobrecai Brižan vas se 
zacrnjelil i nekako zapental, đa je to bilo, 
kada j’ bil još mlad. Va Kastve đa su ono 
vreme pofalili nekakvi beči .... i zato da 
su ga zatvorili. Vidite ljudi, kako priđe iz 
oblačnoga vedro.

Da ne ostanemo dužni, ćemo odgovorit 
i dopisniku iz Sv. Lovreča Pazenatičkoga, 
Poreštine i t. d. ki piše va ,,tetu ~Jambro- 
žiju". On govori, đa bi „naredijo stotine i 
stotine zločina od onega nesrećnoga mesta". 
I pravo je rekal, zać ki ume onako bedasto 
pisat, on bi umel i puno većeh bedastoć, 
huncutarij i zla storit. Pak neka se za to 
ne hvali ne, zač mi. znamo koliko jih je već 
opravil i ki je otel bit komandant in gvanti.

i On bi posile otel da ga svi rešpetaju, Še ša 
ni nego rekal.

Ma ti su mački čudni! Oni bi oteli, 
da nesme nijedan niš kupit ni prodat, ako 
ni njihova- volja. Leg kako ? Da se sve za 
dug Sekvestra. Bravo! Još bi otel, da priđu 
soldati, a š njim imaju žandarmi posla skoro 
svaki dan. Ale bi otel stražu stavit svojemu 
zajiku. Tako ši tako! Za ta put je zel Pa- 
storćića na svoj brus. Za nas bi bilo bedasto 
branit jenega Pastorčića proti hvališi od 
Buricha. Samo to je zamučal, đa je moral 
molit i prosit onakovega čoveka, kako ga 
je on našaral ~ neka mu ostane za garanta 
zač đa nebi mogal đrugače dobit beči. I 
tako ki mačka gladi, ga ugrebe. Čudno je 
kako dopisnik sam sebe hvali (parđon: g 
Buricha.) Ča ćete ni; saki mačak sebe ^Se! 
Ja vavek držim, da ta g. Burich, kega hvali 
dopisnik va štešoj koži, mora bit nekakav 
bastard, san otel reć, s hrvatsken imenom, 
a z mačjem mišljenjem. Z dopisnikom preko 
Učki su mački dobili đrugega harambašu, 
tića, s tom điferencom, da njegova mat je 
imela za njega dva pokrova, dočim sprdalja 
ima za se dve ženi. „Indovinajte!“

Kako se Talijani mej sobom razumeju. 
Va „Piccolo della sera" od 27. marča!901. 
čitali smo, da će meseca junija o. 1. bit va 
Bologne razprava proti deputatu na tali- 
janskem parlamente, Palizzolo iz Palerma. Ta 
lepi deputat dal je po svojeh ljudi ubit puno 
svojeh političkeh protivniki, a poradi, njego
voga razbojstva su se same oblasti njega 
bojale kako od vraga. Više od deset ljudi 
je ta Palizzolo dal zaklat. I svejedno je bil 
deputat. Na koncu je oblasti dodijalo i dala 
ga je zapret, pak će sada morat pred sudom 
odgovarat za svoja dela. Razprava trajat će 
najmanje sto dan. Bit će preslušano na sto
tine svedok iz Sicilije. Da bude sud va Bo- 
lonje mogal razumet ti svedoki, bit će na 
razprave dva tumača (interpreta). Tako vi
dite se Talijani iz Sicilije i Bolonje mej 
sobom ne razumeju, nego moraju imet tumača. 
Još naši Talijani i talijanski prodanci pišu 
i govore, da mi ne govorimo hrvatsld zač da 
oneh iz Hrvatske ne razum emo. Ala tru
bili. A svako leto gre našeh ljudi na stotine 
va Hrvatsku, pak se tamo razumeju kako 
da su doma.

Mačji reklam. Neki židovski rabin (pop) 
Fuchs va Beče ima jako veliko veselje z 
mački. On je va ti blaženi mački tako in- 
fišan, da kade god bi videl kakovega mačka 
od extra race, valje bi ga kupil. Va Unga- 
rije je kupil jednega s trimi repi za 2000 
krun. Ovo je jedan jako dobar reklam za 
mački rukavačke, mošćeničke, lovranske, le- 
prinačke i arbanaske race, da se temu go
spodinu preporuče. Kad su svoje zafruštali, 
najbolje đa ih on rabin .kupi i stavi va svoje 
kamare. Ja mislim, da bi jih ceno kupil.

Talijani i naš zajik. Talijani istarski 
vavek govore i pišu,_da v Istre ni drage ga 
zajika ako ne talijanski, a kad tamo ča vi
dimo ? Istarski Talijani plaćaju Krstića samo 
da more sa fojem ki je pisan hrvatski, naš puk 
smućevat. Pak đa nisu ti Talijani lažnjivci 
i smutljivci. Se zna, oni bi najvolili đa naš 
puk svoj zajik, svoju narodnost zataji, da 
se posvadi brat z bratom, pak da mora oni 
i naprvo delat kako su do sada delali, dok 
smo bili mi hrvatskoga i slovinskega zajika 
nesložni. Ja, oni bi još oteli naprćevat nam i 
plaćila, kakova te oni sami i kakova mi već 
hemoremo ni podnosit.

Mačji harambaša — belagamba Svaki 
pošten čovek mora neč delat da prežive, 
samo mačji harambaša niš ne dela, nego 
hodi od oštarije do oštarije, pak svejedno 
žive. Pitamo mi odkuda to ? Svojga nima ni 
puca, dobitka nima nikakovega, pak svejedno 
fraja. Čovek njigovega nauka biiahko mogal 
dobit mesto i dobru plaču, ma on voli niš 
ne delat, nego spašižat od mesta do mesta, 
od oštarije do oštarije i prijimat od Talijani 
plaću za smućevat puk. Pak takav čovek 
— ako ga se more tako nazvat — pljuva 
na sveh i svakega, ki na pošteni način za
služuje svakdanji kruh. Neka sudi svaki pa
metan i duševan čovjek, koliko more valjat 
jedno takovo stvorenje, kakov je to mačji 
harambaša.

Ki nam je ča poslal.

Uprava „Narodnoga lista,, primila je 
nadalje u ime pređplate za pol godine od 
gg. Jakova Slavić u Opatiji, Andrije Kata- 
linića Rieka Mlaka, Kazimira Mandić kape
lana u Brgudu, Petra Marač Rieka, Nika 
Turato kanonika u Cresu, Nika Žic obć. 
likv. u Kastvu, Liberata Sloković župnika u 
sv. Petru u Šumi, Bogumila Frizek Volosko, 
Frana Jurinčić kapelana Lovran po 4 Kr. 
Od si. hr. čitaonice ii Tinjanu 4 krune, si. 
obć. poglavarstva u Pazinu za 2 iztiska 8 
kruna, Josipa Valetić, Male Mune 75, Antona 
Lajko, Rovinjsko selo, Ivana Kožul, otca; 
Ivana Kožul šina, Lovran, Kinkela Frana 
Kućeli 5G po 2 krune. Za četvrt godine od 
g. Antuna Vodopić, Koleš Sv. Frančiško 
2 krune. Izim toga piimila je uprava „Narod
noga lista“ od gosp. Franja Persić, kapelana 
u Pićnu u ime pređplate za 5 iztisaka za 
pol godine 10 kruna, od g. Mihe Mužine 
Malinska 2 krune, Josipa Juraga Opatija 2 
krune, Ivana Letiš trgovca Opatija-Vasanska 
1 krunu u ime dara. Od gosp. Josipa Afrić 
u Voloskom 3 krune i od g. Augusta Ha- 
lauske Opatija, 10 kruna za uvršćiVanje 
oglasa.

Slavnom obćinstvu, osobito

hćBVlastiihm i nađjeviM
ĐOflnzBlniliom

preporuča se

1 istarska

radionica op rta

Jure Hegediis,
Volosko br. 74. Vis-i-vis slikar.

„Ville Smidt“.

Podpisani preporufia si. 
p. n. obćiDstvu svoje bogato 
obskrbljeno skladižte svake 
vrsti opanaka, koje raspro
daje na veliko. Naručbe po 
mjeri izvadjaju se toeno i 
solidno.
Umjerene ciene. Bez konkurencije.

Mirko Vukelić
VOLOSKO (Istra).

August Halauska, slikar.
Opatija br. 267.

Preporuča se slavnom obćinstvu 
za bojadisanje

soba, dekoracije, bojadisanje 
drva i za sve što spada u 

njegov zanat.
Solidna izradba. —Umjerene cjene.

Tiskara „V. Tomičić i dr.“ — Opatija.


